
	1. ՀՀ ֆինսնաների նախարարություն

	02.08.2022թ.

	
	01/11-1/13721-2022

	      ՀՀ ֆինանսների նախարարությունն ուսումնասիրել է «Հայաuտանի Հանրապետության կառավարության 2021 թվականի հունիսի 17-ի թիվ 991-Ն որոշման մեջ փոփոխություն կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	
	

	[bookmark: _Hlk106176578]2. ՀՀ էկոնոմիկայի նախարարություն
	27.07.2022թ.

	
	01/12316-2022

	«Հայաuտանի Հանրապետության կառավարության 2021 թվականի հունիսի 17-ի թիվ 991-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկվում է.
      1.  Նախագծի վերնագրում նշել ՀՀ կառավարության որոշման կրճատ անվանումը` համաձայն «Նորմատիվ իրավական ակտերի մասին» օրենքի 12-րդ հոդվածի 5-րդ մասի պահանջների,
	
	




Ընդունվել է։
Նախագիծը լրամշակվել է։

	      2․ Նախագծով նախատեսվող փոփոխությունները կատարել ՀՀ կառավարության 2021 թվականի հունիսի 17-ի N 991-Ն որոշման մեջ` համաձայն «Նորմատիվ իրավական ակտերի մասին» օրենքի 34-րդ հոդվածի 5-րդ մասի պահանջների։
	
	Ընդունվել է։
Նախագիծը լրամշակվել է։

	3. ՀՀ առողջապահության նախարարություն
	02.08.2022թ.

	
	ԱԱ//18490-2022

	Ի պատասխան Ձեր 2022 թվականի հուլիսի 22-ի թիվ ԳՍ/15.2/19129-2022 գրության՝ հայտնում եմ, որ «Հայաuտանի Հանրապետության կառավարության 2021 թվականի հունիսի 17-ի թիվ 991-Ն որոշման մեջ փոփոխություն կատարելու մասին» ՀՀ կառավարության որոշման նախագիծը ուսումնասիրվել է Առողջապահության նախարարությունում։ 
Արդյունքում, առաջարկում եմ հաշվի առնել «Նորմատիվ իրավական ակտերի մասին» ՀՀ օրենքի 34-րդ հոդվածի 5-րդ և 6-րդ մասերով սահմանված դրույթները։
	
	






Ընդունվել է։
Նախագիծը լրամշակվել է։

	[bookmark: _Hlk101358179]4. ՀՀ աշխատանքի և սոցիալական հարցերի նախարարություն
	28.07.2022թ.

	
	ՄՆ/ԳԽ/19735-2022

	Ուսումնասիրելով Հայաuտանի Հանրապետության կառավարության 2021 թվականի հունիսի 17-ի Հայաuտանի Հանրապետության կառավարության 2006 թվականի նոյեմբերի 2-ի թիվ 1911-Ն որոշման մեջ լրացում և փոփոխություններ կատարելու մաuին N 991-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ ներկայացվում են հետևյալ առաջարկությունները.
   1․ Համաձայն «Նորմատիվ իրավական ակտերի մասին» օրենքի (այսուհետ՝ Օրենք) 34-րդ հոդվածի 5-րդ մասի՝ Սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում: Այդ առումով Նախագիծն անհրաժեշտ է խմբագրել՝ մասնավորապես կատարելով համապատասխան փոփոխություն Հայաuտանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ:
	
	








Ընդունվել է։
Նախագիծը լրամշակվել է։

	   2․ Oրենքի 14-րդ հոդվածի 5-րդ մասի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի: Ենթակետերը համարակալվում են արաբական թվանշաններով, որոնք տեքստից բաժանվում են փակագծով:
Ղեկավարվելով վերոգրյալ իրավանորմի դրույթներով՝ անհրաժեշտ է Նախագծի 1-ին կետի 1-ին ենթակետը համարակալել արաբական թվանշանով, որը տեքստից կբաժանվի փակագծով: 
	
	Ընդունվել է։
Նախագիծը լրամշակվել է։

	5. ՀՀ արդարադատության նախարարություն
	24.08.2022թ.

	
	01/27.1/37389-2022

	    Ի պատասխան Ձեր՝ 2022 թվականի օգոստոսի 12-ի թիվ ԳՍ/15.2/21265-2022 գրության՝ կից ներկայացվում է «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
1. «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է փոփոխություն կատարել վերոնշյալ որոշման մեջ:
Այս առումով, հարկ է նկատի ունենալ, որ Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման (այսուհետ՝ Որոշում) նախաբանում հղում է կատարված Հայաստանի Հանրապետության քաղաքացիական օրենսգրքի 115-րդ հոդվածի 1-ին մասի 5-րդ կետին, «Բաժնետիրական ընկերությունների մասին» օրենքի 67-րդ հոդվածի  1-ին մասի 2-րդ կետին և 68-րդ հոդվածի 7-րդ մասին, որոնք, սակայն, տվյալ Որոշման ընդունման համար լիազորող նորմեր չեն պարունակում:
Այս առումով, հարկ ենք համարում անդրադառնալ հետևյալ իրավակարգավորումներին.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից՝ Որոշման նախաբանն անհրաժեշտ է վերանայել և Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հստակ նշել այն իրավական հիմքը, որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվել է հաստատելու Հայաստանի Հանրապետության մարզերի առողջապահության համակարգերի օպտիմալացման ծրագրերը:
	 




































  



  Ընդունվել է։
  Նախագծի նախաբանը խմբագրվել է։ 
  «Բաժնետիրական ընկերությունների մասին» օրենքի 12-րդ հոդվածի 5-րդ մասում կատարվել է փոփոխություն /ՀՕ-175-Ն, 24․05․2023 /։



	2. Նախագծի 2-րդ կետի համաձայն՝ Հայաստանի Հանրապետության Տավուշի մարզպետին` սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 1-ին կետով  նախատեսված Բերդի բժշկական կենտրոն փակ բաժնետիրական ընկերության կանոնադրությունում և կառուցվածքում սույն որոշումից բխող փոփոխությունների կատարումը և դրանց պետական գրանցումը՝ ընկերության միջոցների հաշվին:
Այս առումով, հարկ ենք համարում անդրադառնալ հետևյալ իրավակարգավորումներին.
«Բաժնետիրական ընկերությունների մասին» օրենքի 12-րդ հոդվածի 3-րդ մասի համաձայն՝
Հիմնադիր ժողովը`
(…) դ) հաստատում է Ընկերության կանոնադրությունը:
Իսկ նույն հոդվածի 5-րդ մասի համաձայն՝ Հայաստանի Հանրապետությանը պատկանող բաժնետոմսերով  ընկերությունների հիմնադրման մասին Կառավարության որոշումը պետք է պարունակի դրույթներ Ընկերության հիմնադրման, ինչպես նաև հիմնադրի անունից հանդես եկող պետական կառավարման համակարգի մարմնի (մարմինների) և նրանցից յուրաքանչյուրի կառավարմանը հանձնված բաժնետոմսերի փաթեթի մասին: Սույն հոդվածի 3-րդ կետով սահմանված մյուս լիազորությունները Կառավարության կողմից կարող են վերապահվել համապատասխան պետական կառավարման համակարգի մարմնին (մարմիններին), ինչպես նաև, որպես պատվիրակված լիազորություն, համայնքի ղեկավարին, այսուհետ` լիազորված մարմնին:
Հայաստանի Հանրապետության Սահմանադրության 159-րդ հոդվածի համաձայն՝ պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա այլ մարմիններ, որոնց կազմավորման կարգը և լիազորությունները սահմանվում են օրենքով:
«Պետական կառավարման համակարգի մարմինների մասին» օրենքով մարզպետը ներառված չէ Կառավարությանը, վարչապետին և նախարարություններին ենթակա մարմինների ցանկում և, ըստ այդմ, չի համարվում պետական կառավարման համակարգի մարմին:
Այսպիսով, նշված օրենսդրական դրույթների մեկնաբանությունից կարող ենք եզրակացնել, որ փակ բաժնետիրական ընկերության կանոնադրությունը և կառուցվածքը հաստատելու (կանոնադրությունում և կառուցվածքում փոփոխություններ կատարելու) լիազորությունը Կառավարության կողմից կարող է վերապահվել միայն պետական կառավարման համակարգի մարմնին:
	  Ընդունվել է։
  Նախագիծը խմբագրվել է։ 
  «Բաժնետիրական ընկերությունների մասին» օրենքի 12-րդ հոդվածի 5-րդ մասում կատարվել է փոփոխություն /ՀՕ-175-Ն, 24․05․2023 /։


	3. Միաժամանակ, առկա են հետևյալ նկատառումները.
1) Նախագծի 1-ին կետի 1-ին ենթակետով սահմանվող կարգավորումն առաջարկում ենք նախատեսել որպես 1-ին կետի շարունակություն՝ նկատի ունենալով, որ բացակայում է ենթակետի բաժանելու անհրաժեշտությունը:
	 Ընդունվել է։
 Նախագիծը լրամշակվել է։

	2) Նախագծի 1-ին կետի 1-ին ենթակետում «բաժնի» բառն առաջարկում ենք փոխարինել «գլխի» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 6-րդ մասի դրույթները, այն է՝ ենթաօրենսդրական նորմատիվ իրավական ակտերում բովանդակությամբ համասեռ կետերը կարող են միավորվել գլուխներում: Գլուխները կարող են միավորվել բաժիններում:
Ինչպես նաև, նույն ենթակետում «նախադասությունը», «նախադասությամբ» բառերն առաջարկում ենք փոխարինել համապատասխանաբար՝ «բառերը», «բառերով» բառերով՝ հաշվի առնելով «Նորմատիվ իրավական ակտերի մասին» օրենքի 33-րդ հոդվածի 1-ին մասի դրույթները, այն է՝ նորմատիվ իրավական ակտում փոփոխությունները կատարվում են նրա առանձին` բառեր, թվեր կամ կետադրական նշաններ այլ բառերով, թվերով կամ կետադրական նշաններով փոխարինելու միջոցով.
	 Ընդունվել է։
 Նախագիծը լրամշակվել է։

	3) Նախագծի 1-ին կետի 1-ին ենթակետում ««Բերդի բժշկական կենտրոն» փակ բաժնետիրական ընկերության բաժնետոմսերի կառավարման լիազորությունը վերապահել Հայաստանի Հանրապետության առողջապահության նախարարին» բառերն առաջարկում ենք փոխարինել ««Բերդի բժշկական կենտրոն» փակ բաժնետիրական ընկերության բաժնետոմսերի կառավարման լիազորությունները վերապահել Հայաստանի Հանրապետության առողջապահության նախարարին» բառերով՝ հաշվի առնելով Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման N 6 հավելվածի «IV. Բերդի տարածաշրջան» գլխի 9-րդ կետի դրույթները:
	Չի ընդունվել։
Սահմանադրության 160-րդ հոդվածի 1-ին մասի համաձայն՝ Կառավարությունը մարզերում իր
տարածքային քաղաքականությունն իրագործում է մարզպետների միջոցով:
Նույն հոդվածի 2-րդ մասի համաձայն՝ մարզպետները համակարգում են պետական կառավարման
մարմինների տարածքային ստորաբաժանումների գործունեությունը, բացառությամբ օրենքով սահմանված դեպքերի:
   Նշված նորմերի վերլուծությունը ցույց է տալիս, որ Կառավարությանը վերապահված լիազորությունների իրականացումը մարզերում ապահովում են մարզպետները։ Ուստի, հետևում է, որ Սահմանադրության 160-րդ հոդվածի և «Բաժնետիրական ընկերությունների մասին» օրենքի 12-րդ հոդվածի 5-րդ մասի  ուժով Կառավարությունը կարող է մարզպետներին վերապահել Հայաստանի Հանրապետությանը պատկանող բաժնետոմսերով ընկերությունների կանոնադրությունում և կառուցվածքում փոփոխությունների կատարումը և դրանց պետական գրանցումը։

	6. Պետական գույքի կառավարման կոմիտե
	31.08.2022թ.

	
	01/10.6/5934-2022

	Ի կատարումն Ձեր հանձնարարականի՝ ուսումնասիրելով «Հայաuտանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություն կատարելու մաuին» ՀՀ կառավարության որոշման նախագիծը, հայտնում ենք, որ դիտողություններ և առաջարկություններ չկան:
	
	

	7. ՀՀ վարչապետի աշխատակազմի իրավաբանական վարչություն
	07.11.2022թ.

	
	02/16.3/36391-2022

	Նախագծի 1-ին կետով նախատեսվում է Բերդի բժշկական կենտրոն փակ բաժնետիրական ընկերության բաժնետոմսերի կառավարման լիազորությունները վերապահել ՀՀ Տավուշի մարզպետին: Սակայն հարկ է նկատի ունենալ, որ Բաժնետիրական ընկերությունների մասին ՀՀ օրենքի 12-րդ հոդվածի 5-րդ մասի համաձայն՝ համապատասխան լիազորությունները Կառավարության կողմից կարող են վերապահվել համապատասխան պետական կառավարման համակարգի մարմնին, ինչպես նաև, որպես պատվիրակված լիազորություն, համայնքի ղեկավարին: Միաժամանակ Կառավարչական իրավահարաբերությունների կարգավորման մասին ՀՀ օրենքի 4-րդ հոդվածի 3-րդ մասի համաձայն՝ ՀՀ օրենսդրությամբ սահմանված կարգով պետական մարմնին, ենթակա պետական մարմնին կարող է վերապահվել նաև պետական բաժնետոմսերի կամ բաժնեմասերի տիրապետման իրավասություն: Իսկ Տարածքային կառավարման մասին ՀՀ օրենքի 5-րդ հոդվածում սահմանվում են մարզպետի լիազորությունները: Մինչդեռ վկայակոչված դրույթներից չի որոշակիացվում՝ կոնկրետ որ կարգավորումն է լիազորում կառավարությանը ընդունել սույն որոշումը և բաժնետոմսերի կառավարման լիազորությունները վերապահել ՀՀ Տավուշի մարզպետին: 
	 Ընդունվել է։
 Նախագիծը խմբագրվել է։ 
 «Բաժնետիրական ընկերությունների մասին» օրենքի 12-րդ հոդվածի 5-րդ մասում կատարվել է փոփոխություն /ՀՕ-175-Ն, 24․05․2023 /։





